
Сабақтың тақырыбы: « Менің Отаным – Қазақстан»

Мақсаты: 
          Оқушыларға Қазақстан Республикасының Конституциясының, Қазақстан халқы Ассамблеясының құрылуы туралы түсінік беру.  Тәуелсіздік алғаннан бергі қазақстанның жетістіктерін насихаттау, басты құндылықтары – тәуелсіздік, бейбітшілікті нығайту. Еліміздің мемлекеттік нышандарына, дәстүрлеріне, тарихына, Ата Заңына деген мақтаныш сезімдерін ояту, оларға құрметпен қарауға баулу. Патриоттық тәрбие беру.

Көрнекілігі: Презентация, тақырыпқа сай суреттер, Н. Ә. Назарбаевтың суреті, нақыл сөздер, интерактивті тақта, шарлар, гүлдер.

Сабақтың  әдістері: 

	Сабақтың барысы:
І. Ұйымдастыру кезеңі
А)    Әнұран орындау
Ә) «Сені көргеніме қуаныштымын,... ....тілеймін.» жаттығуы.

Қазақстан - егеменді ел, тәуелсіз ел,
Болашаққа нық басып буынған бел.
Көкке өрлеген, байрақты желбіретіп
Қуаныш пен шаттыққа қадам басты ел.
Шартарапта шаттығыңдай азат күн,
Ғасыр сүйіп тұрғандайын ғажап күн!
Көк байрағы, Елтаңбасы, бірлігі,
Шалқи берсін Әнұраны Қазақтың!
(Әнұран орындалады)
Ә)«Сені көргеніме қуаныштымын ,... .... тілеймін»

ІІ.  Кіріспе
 Елбасымыз Н. Ә. Назарбаев «Өз тарихын білмеген халық, өзін де сыйламайды» деген. Сондықтан әр қайсымыз өз еліміз тарихын әрқашанда жадымызда сақтап, мақтан етейік. 
Көк аспан түсіндей желбіреп байрағы, 
Бір мүдде бір мақсат алдына қойғаны.
 Көк түрік отаны бүгінгі қазақтың,
 Тәуелсіз мәңгілік ел болу арманы!
Елбасы 2015 жыл — ұлттық тарихымыздың ұлықталатын жылы екенін еске салды. Мәселен, 2015 жылы Қазақ хандығының 550 жылдығын, Қазақстан халқы Ассамблеясы мен Конституциямыздың 20 жылдығын, Ұлы Жеңістің 70 жылдығын атап өтіп отырмыз.
Еліміз 1991 жылы 16 желтоқсанда өзінің тәуелсіздігін жариялап, дербес мемлекет болды. Бүгінде Қазақстан елі дүние жүзіндегі көптеген елдермен достық қарым-қатынас орнатқан әлемге танымал елге айналды. Қазақстанның тұңғыш рет өз Ата заңы қабылданды. Тәуелсіздік туы, көк байрағы желбіреп, асқақтаған Әнұраны шырқалуда Қазақстанның жаңа Астанасы күннен күнге жаңарып гүлденуде. Егеменді тәуелсіз Қазақстанды бүкіл әлем таныды.   Қазақстан – қазақ елі, қашаннан ата-бабамыз қоныс еткен жер. Қазақ жері – ұлан – байтақ. Жер көлемі дүние жүзінде 9 орында тұр. Жерінің кең – байтақ болуына байланысты. Қазақстан жері мөлдір көлдерге сай, қайың мен көктеректі ормандарға, кең алқапты жазық далалы жерлерге бай Қазақстанның жер қойнауынан барлық қазба байлықтар кездеседі.   Біздің халқымыз қашаннан көрші елдермен жауласпай, бейбіт қатар өмір сүруді жақтаған.
Тіл – қай ұлтта, қай елде болса да қастерлі құдыретті. Тіл байлығы – әрбір елдің ұлттық мақтанышы. Егеменді мемлекеттің басты белгілерінің бірі – тіл. Қазақ тілі – атадан балаға мирас болып қалған қасиетті мұра. 
Қазақстан Республикасының Конституциясы – Қазақстанның Ата (негізгі) заңы.
Конституция 1995 жылы 30 тамызда бүкілхалықтық дауыс беру арқылы қабылданды. Қазақстан халқы мемлекеттік биліктің қайнар көзі – өзінің егемендік құқығын баянды етті. Ата заң қабылданған күн 30 тамыз – мемлекеттік мереке – ҚР Конституциясының күні деп жарияланды.
Мемлекет басшысының бес институтционалдық реформасын іске асыру жөніндегі «100 нақты қадам» Ұлт жоспары, «Мәңгілік ел» Ұлттық идеясы бүгінгі сабағымызға негіздеме ретінде алынған, осы құндылықтарды біз санамызға түйуіміз керек.

ІІІ. Презентация 

1. Айбынды Ата заңға – 20 жыл
2. Қазақ хандығына – 550 жыл
3. Қазақстан халқы Ассамблеясы – 20 жыл

ІҮ. «Жүзден жүйрік, мыңнан тұлпар»
Сұрақ – жауап.
1. Қазақ хандығы қашан құрылған?   1465 -1466
2.Қазақстан Республикасының азаматтары қандай білім алуға міндетті?орта білім
3. Конститутция қанша бөлімнен тұрады?9
4. Президент неше жылға сайланады?7
5. Қазақстан азаматының қасиетті борышы және парызы не? Қазақстанды қорғау
6. Ассамблеяның негізгі міндеттері. 
қоғамда этносаралық келісімді және толеранттықты одан әрі нығайту үшін қолайлы жағдайлар жасау;
халық бірлігін нығайту, экстремизмнің және радикализмнің көріністері мен адамның және азаматтың құқықтары мен бостандықтарына қысым жасауға бағытталған әрекеттерге қарсы тұруда мемлекеттік органдарға жәрдемдесу;
азаматтардың демократиялық нормаларға сүйенетін саяси-құқықтық мәдениетін қалыптастыру;
7. Тәуелсіздіктің қорғаны? әскер
8. «Жеті жарғы» заң жобасын жасаған кім?  Тәуке хан
9. Қазақстан Республикасының мемлекеттік рәміздері күні қашан? 1992 жыл 4 маусым
10.  Елбасымыздың 2015 жылғы жолдауы қалай аталады? Нұрлы жол» – Қазақстанның жаңа бағыты
11.Әнұранның авторларын ата? Жұмекен Нәжімеденов, Нұрсұлтан Назарбаев, Шәмші Қалдаяқов.
12. Қазақстан БҰҰ ұйымына қашан мүше болды? 1992

Ү. Қорытынды.
«Екі жұлдыз бір тілек.» 
Күн шуғына өздерінің тілектерін жазып жапсырады.

Бәрі: Қазақстан, сен заңғар биіксің, кеңсің. Біздің жанымыз өзіңе деген мақтанышқа бөленген. Біз сенің атыңды жер бетіне жар салар перзентіңбіз, тәуелсіздікті мықтап қолға ұстайтын балаңбыз!

